
మదనుండు ముక్కు సంపంగిలాలమున

నొదవించుకపురంపుటుండయో యనఁగఁ

గరిరాజవరదుని ఘనకీర్తిఫలము

కరణి నింపొందుముంగరఁ గీలుకొలిపి

యలసయానముల రాయంచలం గెలిచి

పెలుచఁబెట్టినవాదుపెండేర మనఁగఁ

గమలాప్తబింబంబుగతి నొప్పుమణుల

రమణీయ మగునూపురముఁ బొందుపఱచి

కమలమూలములఁ గంకణగణం బమరు

క్రమమున రత్నకంకణములు దొడిగి

ఘనతరశైలశృంగంబులమీఁదఁ

గనుపట్టు సెలయేటికాలువ లనఁగ

ననుకుగాఁ గస్తూరి యలఁదినగుబ్బ

చనుదోయిమై [1]బన్నసరములు వైచి

నలినారిమైతారనకరాంక మొప్పు

నలువునం గస్తూరినామంబు దిద్ది

చెలులు నేరుపునఁ జూచినకల్వలతిక

చెలువున నిట్లు గైసేసి తోతేర

దినకరచంద్రులు తెరపట్టిరపుడు

తనుజాత నయ్యోగిధవుఁడు తోతెంచి

		 ఈ పేజీలో చివరి మార్పు 12 మే 2020న 02:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

